
«Қазақстан Республикасының кейбір заңнамалық актілеріне білім беру мәселелері бойынша 
өзгерістер мен толықтырулар енгізу туралы» Қазақстан Республикасы Заңының жобасы бойынша 
САЛЫСТЫРМА КЕСТЕ
	Р/с 
№


	Құрылымдық бөлік
	Қолданыстағы редакция
	Ұсынылатын редакция
	Негіздеме 



	1. 2015 жылғы 23 қарашадағы Қазақстан Республикасының Еңбек кодексі


	1. 
	35-баптың 7-1) тармақшасы (жаңа)
	  35-бап. Жұмыскердің еңбек қызметін растайтын құжаттар

 Мына құжаттардың кез келгені:

...
7-1) Жоқ;

	  35-бап. Жұмыскердің еңбек қызметін растайтын құжаттар 

Мына құжаттардың кез келгені:

…
7-1) білім алушының функционалдық міндеттерін орындау кезеңі туралы мәліметтерді қамтитын дуальды оқыту туралы шарт;

	Құқықтық коллизияны болдырмау мақсатында.

Мәселен, ҚР Еңбек кодексінің 
119-бабына сәйкес білім алушының өндірістік оқу мен кәсіптік практикадан өту уақыты оның еңбек өтіліне есептеледі. 

Практикада өндірістік оқыту мен кәсіптік практикадан өту кезеңін жұмыс берушілер ТжКБ түлектерін жұмысқа қабылдау кезінде ескермейді.



	2. «Білім туралы» 2007 жылғы 27 шілдедегі Қазақстан Республикасының Заңы


	2. 
	1-баптың 21-5) тармақшасы
	  1-бап. Осы Заңда пайдаланылатын негізгі ұғымдар

  Осы Заңда мынадай негізгі ұғымдар пайдаланылады:
...
21-5) жоғары колледж – техникалық және кәсіптік, орта білімнен кейінгі білімнің интеграцияланған модульдік білім беру бағдарламаларын іске асыратын оқу орны;
	    1-бап. Осы Заңда пайдаланылатын негізгі ұғымдар

 Осы Заңда мынадай негізгі ұғымдар пайдаланылады:

...
21-5) жоғары колледж – жалпы орта, техникалық және кәсіптік, орта білімнен кейінгі білімнің интеграцияланған модульдік білім беру бағдарламаларын іске асыратын оқу орны;


	«Жоғары колледж» және «колледж» ұғымдарының аражігін ажырату мақсатында.
Мәселен, жоғары колледждерге жалпы орта білім беру, техникалық және кәсіптік, орта білімнен кейінгі білім беру бағдарламаларын іске асыру ұсынылады.

Осылайша, жоғары колледждер білікті жұмысшы кадрларды, орта буын мамандарын, сондай-ақ «қолданбалы бакалавр» біліктілігі берілген кадрларды даярлауды жүзеге асыратын болады.


	3. 
	1-баптың 35) тармақшасы

	1-бап. Осы Заңда пайдаланылатын негізгі ұғымдар

Осы Заңда мынадай негізгі ұғымдар пайдаланылады:
...
35) колледж – жалпы орта және техникалық пен кәсіптік білімнің немесе орта білімнен кейінгі білімнің білім беру бағдарламаларын іске асыратын оқу орны;
	1-бап. Осы Заңда пайдаланылатын негізгі ұғымдар

  Осы Заңда мынадай негізгі ұғымдар пайдаланылады:
...
35) колледж – жалпы орта, техникалық пен кәсіптік білімнің білім беру бағдарламаларын іске асыратын оқу орны;
	«Жоғары колледж» және «колледж» ұғымдарының аражігін ажырату мақсатында. 
Орта білімнен кейінгі білімнің білім беру бағдарламаларын іске асыруды жоғары колледждерде қалдыру ұсынылады. 

	4. 
	5-баптың 2-2) тармақшасы
	5-бап. Білім беру саласындағы уәкілетті органның құзыреті

Білім беру саласындағы уәкілетті орган мынадай өкілеттіктерді орындайды:

…
2-2) жоғары және жоғары оқу орнынан кейінгі білімі бар кадрларды даярлауға мемлекеттік білім беру тапсырысын қалыптастыру және бөлу қағидаларын әзірлейді және бекітеді;
	5-бап. Білім беру саласындағы уәкілетті органның құзыреті

Білім беру саласындағы уәкілетті орган мынадай өкілеттіктерді орындайды: 

…

2-2) техникалық және кәсіптік, орта білімнен кейінгі, жоғары және жоғары оқу орнынан кейінгі білімі бар кадрларды даярлауға мемлекеттік білім беру тапсырысын қалыптастыру және бөлу қағидаларын әзірлейді және бекітеді;
	ТжКБ жүйесінде кадрларды даярлауға мемлекеттік тапсырыс жұмыспен қамту органдарының, өңірлік кәсіпкерлер палаталарының ұсыныстары негізінде өңірлік еңбек нарығының қажеттіліктері ескеріле отырып орналастырылады. Бұл ретте мемлекеттік білім беру тапсырысын қалыптастыру рәсімі көзделмеген. 
Мемлекеттік тапсырысты орналастыру және оны беру кезінде сыбайлас жемқорлық факторын төмендету мақсатында БҒМ-нің Техникалық және кәсіптік, орта білімнен кейінгі білімі бар кадрларды даярлауға арналған мемлекеттік тапсырысты қалыптастыру және бөлу қағидаларын әзірлеу және бекіту құзыретін көздеу ұсынылады.  



	5. 
	33-баптың бірінші бөлігі
	 33-бап. Орта білімнен кейінгі білім беру

…
Орта білімнен кейінгі білімнің білім беру бағдарламалары колледждерде және жоғары колледждерде іске асырылады.
…
	33-бап. Орта білімнен кейінгі білім беру 
…
Орта білімнен кейінгі білімнің білім беру бағдарламалары жоғары колледждерде немесе училищелерде іске асырылады. 
…
	Орта білімнен кейінгі білімнің білім беру бағдарламаларын іске асыруға құқығы бар «жоғары колледж» ұғымының өзгеруіне байланысты.

Бұдан басқа, «Білім туралы» ҚРЗ 
1-бабының 55) тармақшасына сәйкес училище де мәдениет саласындағы орта білімнен кейінгі білімнің білім беру бағдарламаларын іске асыра алады. 



	6. 
	47-баптың 17-тармағының жетінші бөлігі (жаңа)

	47-бап. Білім алушылар мен тәрбиеленушілердің құқықтары, міндеттері мен жауапкершілігі

…

17. Осы Заңның 26-бабы 8-тармағының 3) тармақшасында белгіленген квота шегінде педагогтік, медициналық, ветеринариялық және ауыл шаруашылығы мамандықтары бойынша оқуға түскен ауыл жастары қатарынан шыққан азаматтар жоғары және (немесе) жоғары оқу орнынан кейінгі білім беру ұйымын бітіргеннен кейін тиісінше ауылдық жерде орналасқан мемлекеттік білім беру ұйымдарында, мемлекеттік медицина ұйымдарында, ветеринария саласындағы қызметті жүзеге асыратын мемлекеттік органдар бөлімшелерінде, мемлекеттік ветеринария ұйымдарында және меншік нысанына қарамастан, аграрлық бейіндегі ұйымдарда кемінде үш жыл жұмыспен өтеуге міндетті.

Мемлекеттік білім беру тапсырысы негізінде педагогикалық және медициналық мамандықтарға оқуға түскен Қазақстан Республикасының азаматтары жоғары және (немесе) жоғары оқу орнынан кейінгі білім беру ұйымын бітіргеннен кейін кемінде үш жыл мемлекеттік білім беру ұйымдарында және мемлекеттік денсаулық сақтау ұйымдарында жұмыспен өтеуге міндетті.

Мемлекеттік білім беру тапсырысы негізінде басқа мамандықтар бойынша білім алған Қазақстан Республикасының азаматтары Қазақстан Республикасының Үкіметі айқындайтын тәртіппен кемінде үш жыл жұмыспен өтеуге міндетті.

Мемлекеттік білім беру тапсырысы негізінде философия докторлары (РhD) бағдарламасы бойынша докторантураға оқуға түскен азаматтар оқуын бітіргеннен кейін жоғары және (немесе) жоғары оқу орнынан кейінгі білім беру ұйымдарында немесе ғылыми ұйымдарда кемінде үш жыл жұмысты өтеуге міндетті.

Осы тармақта аталған адамдардың жұмысты өтеу жөніндегі өз міндеттерін орындауына немесе жұмысты өтемеген жағдайда бюджет қаражатының шығыстарын өтеуіне мониторингті және олардың сақталуына бақылауды қамтамасыз ету білім беру саласындағы уәкілетті органның операторына жүктеледі.

Осы Заңның 26-бабы 8-тармағының 6) тармақшасында белгіленген квота шегінде педагогикалық, техникалық және ауыл шаруашылығы мамандықтары бойынша оқуға түскен ауыл жастары арасынан шыққан Қазақстан Республикасының азаматтары жоғары және (немесе) жоғары оқу орнынан кейінгі білім беру ұйымын аяқтағаннан кейін оқытқан жері бойынша өңірде кемінде үш жыл жұмыспен өтеуге міндетті.
Жоқ. 

	47-бап. Білім алушылар мен тәрбиеленушілердің құқықтары, міндеттері мен жауапкершілігі

…

17. Осы Заңның 26-бабы 8-тармағының 3) тармақшасында белгіленген квота шегінде педагогтік, медициналық, ветеринариялық және ауылшаруашылығы мамандықтары бойынша оқуға түскен ауыл жастары қатарынан шыққан азаматтар  жоғары және (немесе) жоғары оқу орнынан кейінгі білім беру ұйымын бітіргеннен кейін тиісінше ауылдық жерде орналасқан меншік нысаны мен ведомстволық бағыныстылығына қарамастан білім беру ұйымдарында, медициналық ұйымдарда, ветеринария саласындағы қызметті жүзеге асыратын мемлекеттік органдардың бөлімшелерінде, ветеринария ұйымдарында және меншік нысанына қарамастан, аграрлық бейіндегі ұйымдарда кемінде үш жыл жұмыспен өтеуге міндетті. 

Мемлекеттік білім беру тапсырысы негізінде педагогтік және медициналық мамандықтарға оқуға түскен Қазақстан Республикасының азаматтары жоғары және (немесе) жоғары оқу орнынан кейінгі білім беру ұйымын бітіргеннен кейін тиісінше меншік нысанына және ведомстволық бағыныстылығына қарамастан, білім беру ұйымдарында және денсаулық сақтау ұйымдарында кемінде үш жыл жұмыспен өтеуге міндетті.

Мемлекеттік білім беру тапсырысы негізінде басқа мамандықтар бойынша оқыған Қазақстан Республикасының азаматтары Қазақстан Республикасының Үкіметі айқындайтын тәртіппен кемінде үш жыл жұмыспен өтеуге міндетті.

Мемлекеттік білім беру тапсырысы негізінде философия докторлары (PhD) бағдарламасы бойынша докторантураға оқуға түскен азаматтар жоғары және (немесе) жоғары оқу орнынан кейінгі білім беру ұйымдарында немесе ғылыми ұйымдарда оқуды бітіргеннен кейін кемінде үш жыл жұмыспен өтеуге міндетті.

Осы тармақта аталған адамдардың жұмысты өтеу жөніндегі өз міндеттерін орындауына немесе жұмысты өтемеген жағдайда бюджет қаражатының шығыстарын өтеуіне және олардың сақталуына мониторингті бақылауды қамтамасыз ету білім беру саласындағы уәкілетті органның операторына жүктеледі.

Осы Заңның 26-бабы 8-тармағының 6) тармақшасында белгіленген квота шегінде педагогтік, техникалық және ауыл шаруашылығы мамандықтары бойынша оқуға түскен ауыл жастары арасынан Қазақстан Республикасының азаматтары жоғары және (немесе) жоғары оқу орнынан кейінгі білім беру ұйымын аяқтағаннан кейін оқытқан жері бойынша өңірде оқу орны бойынша кемінде үш жыл жұмыспен өтеуге міндетті.

Осы тармақта көрсетілген азаматтар жоғары және (немесе) жоғары оқу орнынан кейінгі ұйымды бітіргеннен кейін Қазақстан Республикасының Үкіметі айқындайтын тәртіппен осы тармақта көзделген жұмыс өтеу мерзімі шегінде:

1) ақылы негізден мемлекеттік білім беру тапсырысы бойынша оқуға ауысқан;

2) мемлекеттік білім беру тапсырысы бойынша оқудан ақылы негізге ауыстыру;

3) ағымдағы немесе келесі оқу жылы ішінде кейіннен қайта қабылдану шартымен жоғары және (немесе) жоғары оқу орнынан кейінгі білім беру ұйымынан шығарылған жағдайларда мемлекеттік білім беру тапсырысы бойынша нақты оқу уақытына сәйкес жұмыспен өтейд
	Қазіргі уақытта мемлекеттік білім беру тапсырысы шеңберінде оқыған азаматтар үшін бірыңғай үшжылдық жұмыспен өтеу мерзімі көзделген. Сонымен қатар, іс жүзінде азаматтар мемлекеттік білім беру тапсырысында барлық кезеңде де, өз бетінше ақысын төлей отырып ішінара да оқи алады.

Осыған байланысты түлектің грантта оқуының ұзақтығына сәйкес түрде жұмыспен өтеу мерзімін белгілеу ұсынылады.

	7. 
	47-баптың 17-4-тармағының екінші бөлігі

(жаңа)

	47-бап. Білім алушылар мен тәрбиеленушілердің құқықтары, міндеттері мен жауапкершілігі
…

17-4. Осы баптың 17-2-тармағында көзделген жағдайларды қоспағанда, осы баптың 17-тармағында көзделген жұмысты өтеу жөніндегі міндетті орындамағаны үшін жас маман өзінің оқуына байланысты бюджет қаражаты есебінен шыққан шығыстарды өтеуге міндетті.

Жоқ. 
	47-бап. Білім алушылар мен тәрбиеленушілердің құқықтары, міндеттері мен жауапкершілігі
…

17-4. Осы баптың 17-2-тармағында көзделген жағдайларды қоспағанда, осы баптың 17-тармағында көзделген жұмысты өтеу жөніндегі міндетті орындамағаны үшін жас маман өзінің оқуына байланысты бюджет қаражаты есебінен шыққан шығыстарды өтеуге міндетті.

Бюджет қаражаты есебінен шыққан шығыстарды өтеуді осы баптың 17-тармағында аталған азаматтар Қазақстан Республикасының Үкіметі айқындайтын тәртіппен нақты оқу уақытына сәйкес жүзеге асырады.

	Бюджет қаражатын тиімді жұмсау, олардың нысаналы мақсатын сақтау және мемлекеттік білім беру тапсырысы негізінде оқуға түскен адамдардың жауапкершілігін арттыру мақсатында оқудан шығарылған, ақылы негізге ауыстырылған жағдайда оқуға жұмсалған бюджет қаражатын олардың қайтаруын қамтамасыз ету ұсынылады.
Бұл ретте жұмыспен өтеу жөніндегі міндетті ішінара орындаған азаматтардан оқудың толық құнын бюджетке өндіріп алу жағдайларын болдырмау үшін нақты жұмыспен өтеген кезеңге пропорционал бюджет қаражатын өндіріп алуды енгізу ұсынылады.

	8. 
	55-баптың 4, 5, 6-тармақтары және 7-тармағының 1) тармақшасы
	55-бап. Білім беру сапасын басқару

…

4. Оқу жетістіктерін сырттай бағалау білім беру ұйымына тәуелсіз, оқыту сапасына мониторинг түрлерінің бірі болып табылады.

      Бастауыш, негізгі орта, жалпы орта білім беру ұйымдарында оқу жетістіктерін сыртқы бағалау білім беру қызметтерінің сапасын бағалау және білім алушылардың мемлекеттік жалпыға міндетті білім беру стандарттарында көзделген жалпы білім беретін оқу бағдарламаларын меңгеру деңгейін айқындау мақсатында жүзеге асырылады.

Жоқ

      Жоғары және (немесе) жоғары оқу орнынан кейінгі білім беру ұйымдарында оқу жетістіктерін сыртқы бағалау білім беру қызметтерінің сапасын бағалау және білім алушылардың мемлекеттік жалпыға міндетті жоғары білім беру стандартында көзделген жалпы білім беретін пәндер циклінің үлгілік оқу бағдарламаларын меңгеру деңгейін айқындау мақсатында жүзеге асырылады.
5. Оқу жетістіктерін сыртқы бағалау орта, жоғары және (немесе) жоғары оқу орнынан кейінгі білім беру ұйымдарында:

   1) бастауыш мектепте – оқу жетістіктерін мониторингтеу мақсатында іріктеліп;

   2) негізгі мектепте – оқу жетістіктерін мониторингтеу және оқу процесін ұйымдастырудың тиімділігін бағалау мақсатында іріктеліп;

 3) жалпы орта мектепте – оқу жетістіктерінің деңгейін бағалау мақсатында;

  4) жоғары және (немесе) жоғары оқу орнынан кейінгі білім беру ұйымында – жалпы білім беретін пәндер циклінің үлгілік оқу бағдарламаларын меңгеруді мониторингтеу мақсатында іріктеліп жүргізіледі.

6. Оқу жетістіктеріне сыртқы бағалау жүргізілетін орта, жоғары және (немесе) жоғары оқу орнынан кейінгі білім беру ұйымдарының тізбесін білім беру саласындағы уәкілетті орган айқындайды.
7. Білім беру қызметтерінің сапасына сырттай бағалау жүргізу жөніндегі іс-шаралар кешенін жүзеге асыратын ұйым:

  1) жоғары білімнің білім беру бағдарламаларын іске асыратын білім беру ұйымдарына түсетін адамдар үшін кешенді тест тапсырмаларын әзірлейді және енгізеді;

	55-бап. Білім беру сапасын басқару 
…

4. Білім беру жетістіктерінің мониторингі білім беру ұйымына тәуелсіз, оқыту сапасына мониторинг түрлерінің бірі болып табылады.

Бастауыш, негізгі орта білім беру ұйымдарында білім беру жетістіктерінің мониторингі білім беру қызметтерінің сапасын бағалау және білім алушылардың мемлекеттік жалпыға міндетті білім беру стандарттарында көзделген жалпы білім беретін оқу бағдарламаларын меңгеру деңгейін айқындау мақсатында жүзеге асырылады.

Техникалық және кәсіптік, орта білімнен кейінгі білім беру ұйымдарында білім беру жетістіктерінің мониторингі білім беру қызметтерінің сапасын бағалау және білім алушылардың техникалық және кәсіптік, орта білімнен кейінгі білім берудің мемлекеттік жалпыға міндетті стандарттарының талаптарына сәйкес мамандықтар бойынша білім беру бағдарламаларын меңгеру деңгейін айқындау мақсатында жүзеге асырылады.
Жоғары және (немесе) жоғары оқу орнынан кейінгі білім беру ұйымдарында білім беру жетістіктерінің мониторингі білім беру қызметтерінің сапасын бағалау және білім алушылардың мемлекеттік жалпыға міндетті жоғары білім беру стандартының талаптарына сәйкес кадрлар даярлау бағыттары бойынша білім беру бағдарламаларын меңгеру деңгейін айқындау мақсатында жүзеге асырылады.

5. Білім беру жетістіктерінің мониторингі орта, техникалық және кәсіптік, орта білімнен кейінгі, жоғары және (немесе) жоғары оқу орнынан кейінгі білім беру ұйымдарында:

   1) бастауыш мектепте – білім беру жетістіктерін мониторингтеу мақсатында іріктеліп;

   2) негізгі мектепте – білім беру жетістіктерін мониторингтеу мақсатында іріктеліп;

 3) техникалық және кәсіптік, орта білімнен кейінгі білім беру ұйымында – пәндер немесе базалық және кәсіптік модульдер бойынша оқу бағдарламаларын меңгеруді оқу жетістіктерінің деңгейін бағалау мақсатында мониторингтеу мақсатында іріктеліп; 
  4) жоғары және (немесе) жоғары оқу орнынан кейінгі білім беру ұйымында – базалық және бейіндейтін пәндердің оқу бағдарламаларын меңгеруді мониторингтеу мақсатында іріктеліп жүргізіледі.

6. Білім беру жетістіктеріне мониторинг жүргізілетін орта, техникалық және кәсіптік, орта білімнен кейінгі, жоғары және (немесе) жоғары оқу орнынан кейінгі білім беру ұйымдарының тізбесін білім беру саласындағы уәкілетті орган айқындайды.

7. Білім беру жетістіктеріне мониторинг жүргізу жөніндегі іс-шаралар кешенін жүзеге асыратын ұйым:
1) тармақша алып тасталсын;

	Әлемдік практикада (АҚШ, Қытай, Сингапур, ОАР, Аустралия, Ұлыбритания) білім беру сапасын қамтамасыз етудің қазіргі заманғы тұжырымдамасында сыртқы бағалауға үлкен мән беріледі. 

Алайда оқу жетістіктерін сырттай бағалаудың (ОЖСБ) қазақстандық моделі күткен нәтижені көрсетпеді.   

Орта білім беру ұйымдарындағы ОЖСБ білім беру мониторингінің осы түрінің төмен тиімділігін көрсетіп отырғандықтан, мектептерді аз қамтылған, бұл берілетін білімнің сапасына толық талдау жасауға мүмкіндік бермейді.     Бағалау нәтижелері білім беру қызметтерінің сапасын жақсарту үшін білім басқармасына жіберіледі, алайда оларды қолданбайды және еш жерде ескерілмейді.

 Сонымен қатар, ЭЫДҰ-ға мүше елдердің білім беруді дамытудың халықаралық тәжірибесі мен үрдістерін ескере отырып, Қазақстанда ұлттық деңгейде сыртқы бағалауды қолдану тәжірибесі қажет. 

Осыған байланысты білім берудің жаңартылған мазмұнын ескере отырып, базалық білімді тексеруге бағытталған бастауыш және негізгі орта білім беру бағдарламасын меңгеруге арналған орта білім беруді сыртқы бағалау моделін жетілдіру қажет. 

Бұл модель әдістемелік көмек көрсету және білім беру сапасын қамтамасыз ету бойынша ұсыныстар әзірлеу арқылы оқу жетістіктерін жинауды, өңдеуді және талдауды көздейді.

 11-сыныптарда сыртқы бағалау қорытынды аттестаттау мен Ұлттық бірыңғай тестілеу өткізілуіне байланысты алып тастау ұсынылады.  

 Техникалық және кәсіптік, орта білімнен кейінгі білім беру ұйымдарында сыртқы бағалауды енгізу мәселесін қарау қажет деп санаймыз. Білім беру жетістіктеріне сыртқы тәуелсіз мониторинг жүргізбей ТжКБ ұйымдары ұсынатын білім беру қызметтерінің сапасын өлшеуге арналған құрал болмайды.

Жоғары білім деңгейінде бітіруші курс студенттерінің функционалдық сауаттылығының деңгейін тексеруге бағытталған мәнмәтіндік тестілік тапсырмаларды енгізу орынды деп санаймыз.


	9. 
	57-баптың 5-тармағы
	57-бап. Білім беру саласындағы қызметті лицензиялау

…

5. Лицензиардың білім беру қызметімен білім беру қызметімен айналысуға лицензияның қолданысын Қазақстан Республикасының әкімшілік құқық бұзушылық туралы заңнамасында көзделген тәртіппен алты айға дейінгі мерзімге тоқтата тұруға құқығы бар.

   Білім беру қызметімен айналысуға лицензияның қолданысы тоқтатыла тұрған кезеңде лицензиат оқу-тәрбие процесінің жалғастырылуын және білім беру қызметімен айналысуға лицензияның қолданысын тоқтата тұруға әкеп соқтырған бұзушылықтарды жоюды қамтамасыз етеді.

Жоқ. 


	57-бап. Білім беру саласындағы қызметті лицензиялау 
…

5. Лицензиардың білім беру қызметімен айналысуға лицензияның қолданысын Қазақстан Республикасының әкімшілік құқық бұзушылық туралы заңнамасында көзделген тәртіппен алты айға дейінгі мерзімге тоқтата тұруға құқығы бар.

   Білім беру қызметімен айналысуға лицензияның қолданысы тоқтатыла тұрған кезеңде лицензиат оқу-тәрбие процесінің жалғастырылуын және білім беру қызметімен айналысуға лицензияның қолданысын тоқтата тұруға әкеп соқтырған бұзушылықтарды жоюды қамтамасыз етеді.
Білім беру қызметімен айналысуға арналған лицензияның қолданылуын тоқтата тұру кезінде лицензиаттың білім туралы құжат бере отырып, оқу жылын аяқтауға құқығы бар.
Білім беру қызметімен айналысу лицензиясының қолданысы тоқтатыла тұрған кезде лицензиат:

1) мемлекеттік білім беру тапсырысын орналастыруға арналған конкурсқа қатысуға;

2) білім беру қызметімен айналысу лицензиясымен және (немесе) лицензияның қосымшаларымен әрекеттер жасауға (тоқтатуға, қайта ресімдеуге, тоқтатыла тұрған білім беру қызметімен айналысу лицензиясына жаңа қосымшалар алуға);

3) оқуға қабылдауды жүзеге асыруға құқылы емес.


	Бітіруші курстардың білім алушыларына оқуды аяқтауға және диплом алуға мүмкіндік беру қажет. 

	10. 
	59-баптың 8-1-тармақ
	59-бап. Білім беру жүйесіндегі мемлекеттік бақылау

…

8-1. Білім беру қызметімен айналысуға лицензияның қолданысы тоқтатыла тұрған кезде лицензиаттың білім туралы құжатты бере отырып, білім берудің оқу жылын аяқтауға құқығы бар..


	59-бап. Білім беру жүйесіндегі мемлекеттік бақылау

…

8-1 тармағы алып тасталсын;


	Редакциялық түзету

	11. 
	59-баптың 8-2-тармақ
	59-бап. Білім беру жүйесіндегі мемлекеттік бақылау

…

